
Sutaprokta Shivanamamahima

సూతప్రోక్తా  శివనామమహిమా

మహేశనామామృతదివ్యధారాపరిప్లుతాఙ్గో  దవమధ్యగోఽపి ।
న శోకమాప్నోతి నరో యతోఽహం సంరక్షితో వహ్నిగతః శివేన ॥౨౧॥
యతో విభూతికవచాః శివనామాస్త్రపాణయః  ।
చత్వార ఏవయామీయైశ్చక్రుర్యుద్ధం    పురా ముదా ॥౨౨॥
బ్రహ్మహత్యాసహస్రాణి   పురా కృత్వాపి పుల్కసః ।
శివేతి నామ విమలం శ్రుత్వా  మోక్షం గతః పురా ॥౨౩॥
ఏతేఽపి ప్రమథాఃశుద్ధాః   శివనామామృతాశనాః ।
ఇన్ద్రాద్యర్చితపాదాబ్జాః   వసన్తి శివసన్నిధౌ ॥౨౪॥
శివనామైవ  సంసారమహారోగైకశామకమ్  ।
నాన్యత్సంసారరోగస్య శామకం దృశ్యతే మయా ॥౨౫॥
శివ శఙ్కర రుద్రేతి  మహాదేవేతి యన్మయా ।
పూర్వముచ్చరితం యుద్ధే జయస్తేనాభవన్మమ ॥౨౬॥
శఙ్కరేశ మహేశేతి నామ దివ్యం మహావనే ।
పురా శ్రుతం  పిశాచేన తతస్తస్మాత్స మోచితః ॥౨౭॥
సమస్తవేదవేదాన్తసారభూతం శివప్రదమ్  ।
శివనామామృతం దివ్యం పేయం సర్వార్థసాధకమ్  ॥౨౮॥
యే సన్తతం శఙ్కరమాదరేణ
మనఃసరోజాసనసన్నివిష్టమ్  ।
ధ్యాయన్తి శమ్భుం (శమ్భోః) స్మరణానురక్తాః (ధ్యాయన్తి శమ్భుస్మరణానురక్తా)
త ఏవ ధన్యాః శివసమ్మతాశ్చ ॥౨౯॥
శివనామామృతాప్లుష్టరసనాః   శివపూజకాః ।
శివధ్యానరతా నిత్యం సన్తి ధన్యాఃక్వచిత్క్వచిత్ ॥ ౩౦॥
॥ ఇతి శివరహస్యాన్తర్గతే  సూతప్రోక్తా  శివనామమహిమా సమ్పూర్ణా ॥

సూతప్రోక్తా  శివనామమహిమా

-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧ ।౨౧-౩౦॥
- .. shrIshivarahasyam . ugrAkhyaH saptamAMshaH . adhyAyaH 1 . 21-30..

Proofread by Ruma Dewan

Sutaprokta Shivanamamahima

pdf was typeset on March 8, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

